Nafarroako Parlamentuko Mahaiak, 2016ko maiatzaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Nafarroako eremu ez-euskalduneko A eta G ereduei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko maiatzaren 23an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeari atxikita dagoen eta Nafarroako Gorteetako kide den Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion: 

A ereduko (euskararen irakaskuntza) zenbat lerro ezarri gogo ditu Hezkuntza Departamentuak Nafarroako eremu ez-euskalduneko ikastetxe publikoetan, Haur Hezkuntzako lehen mailan, hain zuzen, 2016-2017 ikasturteari begira? Zehaztu ikastetxea, herria eta kasu bakoitzean aurreikusitako ikasle kopurua. 

G ereduko (gaztelaniazko irakaskuntza) Haur Hezkuntzako lehen mailako zenbat lerrok hartuko dituzte A ereduko ikasleak Nafarroako eremu ez-euskalduneko ikastetxe publikoetan? Zehaztu ikastetxea eta ereduaren araberako ikasle kopurua unitate bakoitzean. 

Zer informazio eman zaie seme-alabak Haur Hezkuntzako lehen mailan edukita A eredua aukeratu duten gurasoei, euskararen irakaskuntza gehitzeko murriztuko diren irakasgaiei eta orduei buruz? 

Zer informazio eman zaie G ereduko Haur Hezkuntzako lehen mailan egonda A eredua aukeratu duten ikasleekin ikasgelak partekatzen dituzten ikasleen gurasoei, ikaskideak euskarazko eskoletara agertu ahal izateko murriztuko diren irakasgaiei eta orduei buruz? 

Corellan, 2016ko maiatzaren 18an 

Foru parlamentaria: Alberto Catalán Higueras

